
අස්ය  ශ්රී  අන්නපූර්ණාෂ්ටෝත්තර  ශතනාමස්තෝත්ර
මහාමංත්රස්ය  බ්රහ්මා  ඍෂිඃ  අනුෂ්ටුප්ඡංදඃ  ශ්රී
අන්නපූර්ණේශ්වරී  දේවතා  ස්වධා  බීජං  ස්වාහා  ශක්තිඃ
ඕං  කීලකං  මම  සර්වාභීෂ්ටප්රසාදසිද්ධ්යර්ථේ  ජපේ
විනියෝගඃ  ।

ඕං  අන්නපූර්ණා  ශිවා  දේවී  භීමා  පුෂ්ටිස්සරස්වතී  ।
සර්වජ්ඤා  පාර්වතී  දුර්ගා  ශර්වාණී  ශිවවල්ලභා  ॥  1 ॥

වේදවේද්යා  මහාවිද්යා  විද්යාදාත්රී  විශාරදා  ।
කුමාරී  ත්රිපුරා  බාලා  ලක්ෂ්මීශ්ශ්රීර්භයහාරිණී
॥  2 ॥

භවානී  විෂ්ණුජනනී  බ්රහ්මාදිජනනී  තථා  ।
ගණේශජනනී  ශක්තිඃ  කුමාරජනනී  ශුභා  ॥  3 ॥

භෝගප්රදා  භගවතී  භක්තාභීෂ්ටප්රදායිනී  ।
භවරෝගහරා  භව්යා  ශුභ්රා  පරමමංගලා  ॥  4 ॥

භවානී  චංචලා  ගෞරී  චාරුචංද්රකලාධරා  ।
විශාලාක්ෂී  විශ්වමාතා  විශ්වවංද්යා  විලාසිනී  ॥  5 ॥

ආර්යා  කල්යාණනිලයා  රුද්රාණී  කමලාසනා  ।
ශුභප්රදා  ශුභාऽනංතා  වෘත්තපීනපයෝධරා  ॥  6 ॥

අංබා  සංහාරමථනී  මෘඩානී  සර්වමංගලා  ।
විෂ්ණුසංසේවිතා  සිද්ධා  බ්රහ්මාණී  සුරසේවිතා  ॥  7 ॥

පරමානංදදා  ශාංතිඃ  පරමානංදරූපිණී  ।
පරමානංදජනනී  පරානංදප්රදායිනී  ॥  8 ॥

පරෝපකාරනිරතා  පරමා  භක්තවත්සලා  ।
පූර්ණචංද්රාභවදනා  පූර්ණචංද්රනිභාංශුකා  ॥  9 ॥

ශුභලක්ෂණසංපන්නා  ශුභානංදගුණාර්ණවා  ।
ශුභසෞභාග්යනිලයා  ශුභදා  ච  රතිප්රියා  ॥  10 ॥



චංඩිකා  චංඩමථනී  චංඩදර්පනිවාරිණී  ।
මාර්තාංඩනයනා  සාධ්වී  චංද්රාග්නිනයනා  සතී  ॥  11 ॥

පුංඩරීකහරා  පූර්ණා  පුණ්යදා  පුණ්යරූපිණී  ।
මායාතීතා  ශ්රේෂ්ඨමායා  ශ්රේෂ්ඨධර්මාත්මවංදිතා  ॥
12 ॥

අසෘෂ්ටිස්සංගරහිතා  සෘෂ්ටිහේතු  කපර්දිනී  ।
වෘෂාරූඪා  ශූලහස්තා  ස්ථිතිසංහාරකාරිණී  ॥  13 ॥

මංදස්මිතා  ස්කංදමාතා  ශුද්ධචිත්තා  මුනිස්තුතා  ।
මහාභගවතී  දක්ෂා  දක්ෂාධ්වරවිනාශිනී  ॥  14 ॥

සර්වාර්ථදාත්රී  සාවිත්රී  සදාශිවකුටුංබිනී  ।
නිත්යසුංදරසර්වාංගී  සච්චිදානංදලක්ෂණා  ॥  15 ॥

නාම්නාමෂ්ටෝත්තරශතමංබායාඃ  පුණ්යකාරණම්  ।
සර්වසෞභාග්යසිද්ධ්යර්ථං  ජපනීයං  ප්රයත්නතඃ  ॥  16 ॥

ඉදං  ජපාධිකාරස්තු  ප්රාණමේව  තතස්ස්තුතඃ  ।
ආවහංතීති  මංත්රේණ  ප්රත්යේකං  ච  යථාක්රමම්  ॥  17 ॥

කර්තව්යං  තර්පණං  නිත්යං  පීඨමංත්රේති  මූලවත්  ।
තත්තන්මංත්රේතිහෝමේති  කර්තව්යශ්චේති  මාලවත්  ॥  18
॥

ඒතානි  දිව්යනාමානි  ශ්රුත්වා  ධ්යාත්වා  නිරංතරම්  ।
ස්තුත්වා  දේවීං  ච  සතතං  සර්වාන්කාමානවාප්නුයාත්  ॥
19 ॥

ඉති  ශ්රී  බ්රහ්මෝත්තරඛංඩේ
ආගමප්රඛ්යාතිශිවරහස්යේ  අන්නපූර්ණාෂ්ටෝත්තර
ශතනාමස්තෝත්රම්  ॥

